Darlleniadau Dramatig

Iesu'n iacháu dyn wedi ei barlysu
Mathew 9: 1-8

Llefarydd

Dyma Iesu’n mynd i mewn i gwch a chroesi'r llyn yn ôl i'w dref ei hun. A

dyma rhyw bobl yn dod â dyn wedi ei barlysu ato, yn gorwedd ar fatras.
Pan welodd Iesu eu ffydd nhw, dwedodd wrth y dyn oedd wedi ei barlysu:

Iesu


Cod dy galon, ffrind; mae dy bechodau wedi eu maddau.
Llefarydd

Dyma rhai o’r arbenigwyr yn y Gyfraith yn dweud wrth ei gilydd:
Arbenigwr y

Mae'r dyn yma’n cablu!

Gyfraith


Llefarydd
Ond roedd Iesu'n gwybod yn iawn beth oedd yn mynd trwy eu meddyliau, ac meddai:

Iesu
Pam dych chi'n meddwl yn ddrwg amdana i? Beth ydy’r peth hawsaf i’w ddweud, 'Mae dy bechodau wedi eu maddau,' neu, 'Cod ar dy draed a cherdda'? Cewch weld fod gen i, Mab y Dyn, hawl i faddau pechodau ar y ddaear .

Llefarydd
Yna dyma Iesu’n troi at y dyn oedd wedi ei barlysu, a dweud:

Iesu
Cod ar dy draed, cymer dy fatras a dos adre.

Llefarydd
Yna cododd y dyn ar ei draed ac aeth adre. Roedd y dyrfa wedi dychryn, ac yn moli Duw, am iddo roi'r fath awdurdod i ddyn.

